Инклюзивті білім беру жағдайында орыс мектептегі қазақ тілі мен әдебиеті сабағында қолданатын тапсырмалар

Қазіргі уақытта даму мүмкіндігі шектеулі балалармен жұмыс жасаудағы өзекті мәселе – инклюзивтік білім беру. Инклюзивтік білім мүгедек балаға өзінің құқықтарын іске асыруға мүмкіндік береді.
Бүгін  инклюзивті білім беру ерекше білім қажет ететін  балаларды оқыту мен тәрбиелеудегі жетекші бағыт болып табылады және білім беру саласында өзіндік қажеттіліктері бар.
      Инклюзивті білім - жалпыға бірдей білім беруді дамыту үдерісі, ол барлығына, оның ішінде ерекше білім алу қажеттіліктері бар балаларға арналған білімге қолжетімділікті білдіреді. Инклюзивті білім берудің негізі - балаларды кемсітуді болдырмайтын және барлық адамдармен тең қарым-қатынасты қамтамасыз ететін, сонымен бірге ерекше білім беру қажеттіліктері бар балаларға қажетті жағдай жасайтын идеология.
      Сондықтан,бүгінгі күні мұғалімдердің алдында қойылып отырған мақсат: даму мүмкіндіктері шектеулі балаларды қалыпты балалармен бірге білім беру. Жалпы білім беретін мектепте мүмкіндігі шектеулі оқушыларды бірлесіп (интеграциялы түрінде) оқуын ұйымдастыру болып табылады. Осыған орай, әр мұғалім өз сабақтарында ЕБҚ оқушыларына ерекше назар аударып, жеке жұмыстарды  ұйымдастырғаны жөн. 
Осыған орай біз  6-сыныпқа арналған «Инклюзивті білім беру жағдайында орыс мектептегі қазақ тілі мен әдебиеті сабағында қолданатын тапсырмалар» жинағын жасадық. Бұл жұмыс  жалпы білім беретін мектеп мұғалімдеріне арналған. Мұғалім қысқа мерзім жоспарды құрастыру барысында, уақытын үнемдеп, ұсынылып отырған тапсырмаларды сабақта, сабақтан тыс жұмыстарда да мүмкіндігінше бейімдеуге және қолдануға болады. Жинақ негізгі орта білім беру деңгейінің 6-сыныптарына арналған
«Қазақ тілі мен әдебиеті» пәнінен үлгілік оқу бағдарламасы (оқыту қазақ тілінде емес)
негізінде құрастырылған.Бұл жинақ 13 бөлімнен тұрады. Әр бөлімдегі тапсырмалар  "Қазақ тілі және әдебиеті" пәнінен 6- сыныпқа арналған  ұзақ мерзімді жоспарының  тақырыптарына сәйкес әзірленді. 
Берілген тапсырмалар арқылы мұғалім оқушының  сөйлеу қызметінің төрт дағдысын (тыңдалым, айтылым, оқылым, жазылым)  қалыптастырады, білім деңгейін  анықтайды,сонымен қатар, оқушылардың жетістігін бағалайды.
Нәтижесінде, ЕБҚ оқушылардың тілдік дағдылары дамиды, қазақ тілін қадірлейтін, қоғамдық мәнін түсінетін тұлға қалыптасады, тіл нормаларын сақтап, дұрыс қолдана білуге, еркін сөйлесуге және сауатты жазуға үйренеді. 

